Flitse van die Algemene Sinode 2012 – Groeteboodskap van die “Reformed Churches of Sudan”.

Gedurende die afgelope sinode is daar ekumeniese bande met die “Reformed Churches of Sudan” gesluit. Ds Patrick Jok Ding het namens hierdie Kerke 'n aangrypende groeteboodskap gelewer.

Hy begin sy boodskap met die groetseën, waarna hy iets vertel van die oorlogsgeweld en die vervolging van die christene in sy land, maar te midde van dit alles groei die kerk.  Daar is 'n groot bedieningsnood  en hy vra om voorbidding.  Hy praat van die oorvloed van natuurlike hulpbronne in die nuwe staat, Suid-Soedan, en die boerderygeleenthede aldaar. Daarna bedank hy die GKSA vir hulp om die evangelie in Afrika te versprei. Soos hy dit self gestel het: “The GKSA is our big brother in Africa.” Vervolgens sluit hy sy boodskap af met 'n gebed.

Ds Naas Ferreira van die Gereformeerde Kerk Rietvallei, skryf onlangs soos volg: 

“Daar is drie Gereformeerde studente uit die Soedan wat gereed is om hulle studies by Mukhanyo
 te begin. Ds Patrick Jok Ding het gisteraand hulle inskrywingsvorms deurgestuur. Die bedoeling is dat hulle na afloop van hulle studies betrokke kan wees by Teologiese Opleiding in hulle eie land. Daar is egter nie genoegsame fondse om hulle studies en verblyf in Suid Afrika te bekostig nie. Ons het tydens die afgelope Sinode verneem van die kosbare werk ... (en die groot bedieningsnood) van die Reformed Churches in Sudan. Ons het ook formeel bande met hierdie kerk gesluit. Indien daar individue of gemeentes is wat geldelik wil bydra vir hierdie verdienstelike saak kan julle met my kontak maak sodat ons 'n praktiese plan - 'n moontlike ondersteuning-samewerking kan uitwerk. Hierdie is inderdaad 'n Macedoniese roep wat na die GKSA uitgaan. Dink ook asb in u gebede aan die bediening in Soedan ... asook die res van Afrika.”

Waar is Soedan geleë? Dit is die land net suid van Egipte. Vanaf die vroegste bybelse tye was dit

bekend as die land van Kus (wat swart beteken)
. Verwarring het ontstaan tussen die name Ethiopië en Kus. Die outestamentiese hebreeuse (en egiptiese) naam vir die gebied was Kus. Die Septuagint,  die griekse vertaling van die Ou Testament, gebruik die griekse woord vir Kus, nl Ethiopië.  

Na die spraakverwarring by die Toring van Babel het die nageslag van die aartsvaders, Sem, Gam en Jafet oor die aarde versprei geraak. Die seuns van Gam was Kus, Misráim, Put en Kanaän
.  Misráim se gebied is bekend as Egipte en Kus het gaan woon net suid van Egipte, terwyl Put uitgewyk het na Libië. Die vloek oor Kanaän
 is voltrek toe Israel na hulle uittog uit Egipte bevel ontvang het om die Kanaäniete uit te roei “weens hulle afskuwelike afgodery” en om die beloofde land
 in besit te neem.

Die bybelse  Ethiopië moet dus nie verwar word met die moderne staat,  Ethiopië, wat ietwat verder na die suidooste gelëe is. In bybelse tye was Ethiopië ook bekend as Nubië (afgelei van die egiptiese woord wat goud beteken), die gebied  suid van die eerste stroomversnelling (katarak) van die Nyl of stroom-op van die Middellandse See . Hierdie gebied  is gedurende die bloeitydperk van Egipte (1550-1070 vC) ingelyf by die Egiptiese Ryk
.

Met die verval van die Egiptiese Ryk, het Nubië weer onafhanklik geword. Toe Egipte teen ongeveer 725 vC heeltemal in chaos verval het, het Nubië sy magsgebied uitgebrei en uiteindelik volle beheer oor Egipte verkry (715 vC) waarna nubiese Farao's van die Vyf-en-twintigste Dinastie geregeer het. Gedurende hierdie tyd lees ons in die Bybel van Serag die Kusiet wat teen Asa die koning van Juda opgetrek het
. Die mees invloedryke kusietiese Farao was Tarharqa (Tirhaka in die Bybel) wat hulp aan Hiskia aangebied het met die inval van Sánherib, die Assiriër (701 vC)

In 671 vC is Egipte oorgeneem deur die Assiriërs en is die kusietiese of ethiopiese Farao's weer verdryf na die suide en is Nubië geregeer vanaf Napata
. Ethiopië het egter steeds 'n belangrike politieke mag en handelsentrum gebly
. Iewers na 600 vC is die hoofstad verder suidwaarts verskuif na Meroe
.

In die tyd van die Nuwe Testament het verskeie koninginne van die koninkryk van Meroe die titel van Kandacé gedra
. Die hofdienaar van Ethiopië aan wie Filippus die evangelie verkondig het, was 'n minister van finansies aan die hof van die Kandacé (koningin)
.  Kandacé moet dus verstaan word as 'n titel en nie as 'n persoonsnaam nie (soos byvoorbeeld die titel Farao, wat koning beteken).

In die vroeë christelike kerk het Noord-Afrika 'n belangrike rol gespeel
. Hier kan plekke soos   Alexandrië in Egipte en Karthago in Libië spesiaal vermeld word. Vandag het die christelike kerk bykans verdwyn uit hierdie gebiede. Het die HERE dan werklik sy hand van Afrika weggetrek? Beslis nie! Waarom moes Josef met Maria en die kindjie Jesus volgens goddelike opdrag juis na Egipte vlug toe Herodus Hom wou vermoor
? Waarom was die eerste bekeerling, buite Jerusalem en Samaria, dan 'n invloedryke amptenaar uit Afrika
?

Hoekom het die Kerk uit Noord-Afrika, die Midde-Ooste en Klein-Asië (Turkye) feitlik verdwyn? Ons word gewaarsku dat ons kandelaar ook verwyder kan word as ons Jesus Christus nie gehoorsaam nie (ons bekeer nie)
. Die HERE het ook aan die GKSA die taak en roeping opgelê: “Kom oor en help ons!”.
. Hierdie opdrag is besonder aktueel in 'n tyd waar die nageslag van Jafet (Europeërs)
 toenemend die rug op Jesus Christus draai.

�	Die inisiatief vir die daarstelling van die Mukhanyo Teologiese Kollege  het uitgegaan van die GKSA. Vir meer inligting, besoek asb hulle webblad http://www.mukhanyo.co.za/.

